
上齎下因法師 溫宗堃老師 指導

                                                                     如佑 敬編

2005/03/05
壹、邪師等門(念處相應)
 

復次、嗢拕南曰： 
邪師、住雪山、勸勉、繫屬、淨漸次、戒圓滿、穗、成就為後。
(壹)、邪師 

一、明專自利

(一)、外道師

有諸外道，於弟子眾自立為師，專求利養，專求恭敬，專求自利。遇緣和合，有族姓子投其出家，因而謂曰：「汝之與我，先無一切資身眾具可共受用，汝應為我往詣他處，褒讚我德，掩藏我失，我亦為汝行如是事。我等二人迭
相依護，當於諸王，若與王等，乃至一切大商主邊，多獲利養及以恭敬。」若作是言諸外道師，名專自利。
(二)、彼弟子

然其弟子便發抗言：勿為此見！如是護者，未名自護往惡趣失，若防此失，乃名自護。是故汝應如前自護，我亦當自別為餘護；我既不能護汝，汝亦不須護我。
(三)、辨二者德、失

於此義中，當知弟(861b)子是如理語者，是聰慧者，重當來故；應知其師是非理語者，是愚癡者，重現在故。
二、明不護失

復有雜染觸惱於他，由雜染故不能自護，因此惱他，不名護他。
⊙此中如前，由親近等斷諸煩惱，名當自護
；
⊙從此已後，由斷為因不惱他等，名當護他。
應知此中，無瞋、無害是無惱義。
無緣而起利、樂二心，無緣而起慈、悲二心，當知如此是哀愍義。
由哀愍故，不惱於他，是故當知一切哀愍，與彼相違。 

(貳)、住雪山 

一、善喻解脫

復次、應知「雪山」喻佛善說法毘奈耶。
此中略有三分可得：一、無學地，二、有學地，三、異生地。
(一)無學地

「猨猴」喻彼非理作意諸相應心，「獵人」喻魔，於無學地俱不能行；
(二)有學地

於有學地乃至不還，唯有非理作意相應，猨猴喻心獨一能往，非獵人喻魔所能行；
(三)異生地

於異生地二俱能行。
二、出不解脫

又諸愚夫，要觀餘境，能出餘境；追求餘境，餘境所縛，是故於境不得解脫。
(參)、勸勉 

一、四義

復次、由於正法聽聞、受持、觀察義理，法隨法行，如其次第，應知勸、化、安、立四義
。
二、三力

復有三法，尚能斷餘一切勝妙婬欲貪纏，況乎鄙劣諸欲貪纏！何等為三？
一、精進力，二、不放逸力，三、對治力。
由精進力，其已生者令不堅住；由餘二力，其未生者令不得生。
如是行者勤修正行，為欲斷除已生惡故，及未生者令不生故。

(肆)、繫屬

一、明修相

復次、於四念住殷重修習，如＜聲聞地＞
應知其相。
二、繫屬

「繫屬魔」者，謂在欲界，此不還果即能超度
。
「繫屬死」者，謂從欲界乃至有頂，此阿羅漢(861c)乃能超度
。
(伍)、淨

一、出差別

言「不清淨諸有情」者，謂諸異生；
言「清淨」者，謂諸有學；
言「鮮白」者，謂諸無學。
二、廣清淨

1、出三證淨

復有三種證淨未清淨者，能令清淨；已清淨者，能令鮮白。
2、辨其分位

當知此中，上諸有學，說名清淨；下諸有學，名不清淨，彼由修道未清淨故。
餘如前說。
 (陸)、漸次

復次、修四念住，應知略有五種漸次：一、信增上力，清淨出家；二、戒律儀；三、根律儀；四、樂遠離；五、蓋清淨。
※簡非在家

諸在家者，雖復數數修諸念住，護
得淨信，諸蓋清淨，然闕學處，當知所修不得圓滿。

(柒)、戒圓滿

復次、由三因緣，具戒苾芻，當知禁戒淨命圓滿。云何為三？一、所行圓滿，二、攝取圓滿，三、受用圓滿。
⊙所行圓滿者，謂從買賣乃至害縛、斷截、撾打、揣摩等事，皆悉遠離。
⊙攝取圓滿者，謂於攝取象、馬等事，乃至攝取生穀等事，皆悉遠離。
⊙受用圓滿者，謂衣僅蔽身，食纔充腹，便生喜足，於餘長物、非時食等，皆悉遠離。

(捌)、穗

一、標差別

復次、身等四法，如四大路。於彼所生非理作意，如邪祈願稻穀麥穗；於彼所生如理作意，如正祈願稻穀麥穗。
二、明有漏

當知欲界是不定地，猶如其皮；色、無色界俱是定地，猶如其肉；無明如血。於三界中由三種漏，有淋漏義。

(玖)、成就
復次、如先所說，所有貪等種種無量惡不善法，由二因緣，若成就者，不能修習四種念住，非是一切汎成就者。云何為二？一、有貪等纏現前故，二、於此纏不見過故。纏現在前，雜染心故，不能修習；雖暫遠離，性染(862a)著故，非無戀故，於能隨順貪等諸法，其心散動，常逐漂淪，種種尋思恒隨擾亂，是故不能修習念住。若不爾者，諸有其性不深染著，皆應不能修習念住。若如是者，無容有能修四念住。
貳、勇等門(正斷相應)

復次嗢拕南曰：
勇、力、修等持、異門、神足後。
應知建立四種正斷，如聲聞地
已廣分別。
(壹)、勇
此中宣說勇第五句
，云何名「勇」？謂如前說
，堪能忍受發勤精進所生眾苦、諸淋漏苦、界不平苦、他麤惡言損惱等事所生眾苦。非此因緣退捨修習正斷加行，故名為「勇」。

(貳)、力(如意足相應)

復次應知建立四種神足，如＜聲聞地＞已廣分別
。
若略說者，由四種力，持心令定，是故建立四種神足，云何為四？一、淨意樂力，二、勤務力，三、心喜樂力，四、正智力。
⊙當知此中由第一力，於三摩地發生樂欲；為證得故，修習勤務。
⊙由第二力最初住心，令其安定。
⊙由第三力，已住定心，無復散動，不令於外更復飄轉。
⊙由第四力，觀察等持所治煩惱，於斷、未斷如實了知。又於等持入、住、出相，能善了別；如是復於奢摩他等所有諸相
，若奢摩他、毘鉢舍那諸隨煩惱、及隨煩惱能對治等，皆如實知。
樂等持者，於等持中但有爾所等持作事，除此更無若過若增。 

(參)、修等持

一、略標

復次、由五因緣，當知神足略修習相：
一、由遠離奢摩他品隨煩惱故；
二、由遠離毘鉢舍那品隨煩惱故；
三、於毘鉢舍那品所緣境界繫縛心故；
四、於奢摩他品所緣境界繫(862b)縛心故；
五、俱於二品所緣境界繫縛心故。
二、別釋

(一)初、二相

應知此中：
1、出體

1)奢摩他品隨煩惱者：謂懈怠俱行欲等，及惛沈、睡眠俱行欲等；當知懈怠俱行欲等，是惛沈、睡眠俱行欲等所依止性。
2)毘鉢舍那品隨煩惱者：謂掉舉俱行欲等，及妙欲散動俱行欲等；當知掉舉俱行欲等，是妙欲散動俱行欲等所依正
性。
2、料簡

1)又於此中，由懈怠俱行欲等，於奢摩他品令住雜染，然不能令諸奢摩他皆悉滅沒；
由惛沈、睡眠俱行欲等，於奢摩他品令住雜染，亦復能令諸奢摩他皆悉滅沒。
2)由掉舉俱行欲等，於毘鉢舍那品令住雜染，而不能令毘鉢舍那一切滅沒；
妙欲散動俱行欲等，於毘鉢舍那品令住雜染，亦令一切毘鉢舍那皆悉滅沒。
(二)後三相

1、毘鉢舍那品所緣境者，謂前後想。此想分別，如＜聲聞地＞
應知其相
。
2、奢摩他品所緣境者，謂上下想
。此亦如前應知其相。
3、俱品所緣境者，謂光明想，彼於俱品由動搖故，有諸光影俱行心修。
三、隨難釋

又非如欲等與餘懈怠相應
說名「懈怠俱行」；精進亦爾，得有懈怠共相應義，然即精進墮在慢緩，不正發勤精進相續，說名「懈怠俱行」。
四、結總攝

又此五相，當知總攝一切種修；樂等持者，由此等持速得成滿。
(肆)、等持異門
復次、於五解脫處
，如其所應，當知欲等增上四種三摩地。
一、第一義

(一)欲增上三摩地

若有苾芻，依淨意樂及猛利欲，為欲證得最勝通慧，從諸如來及佛弟子，殷重恭敬聽聞正法，從聞無間
，漸次證得勝三摩地，當知是名欲增上三摩地。
(二) 精進增上三摩地
復(862c)有苾芻，如所聞法、如所得法，起大功用、發大精進，或正為他宣說開示，或以勝妙音詞讀誦，從此無間，漸次因緣能隨獲得勝三摩地，當知是名精進增上三摩地。
(三)心增上三摩地
復有苾芻，於諸賢善三摩地相，善取思惟，觀青瘀等乃至骨鎖以為邊際，由此所緣，次第生起勝三摩地，當知是名心增上三摩地。
(四)觀增上三摩地
復有苾芻，如所聞法、如所得法，獨處空閑，思惟籌量，審諦觀察，由此因緣，漸次生起勝三摩地，當知是名觀增上三摩地。

二、第二義

(一)總標

復有
差別，謂由四門起三摩地：
一、由如前從他生起猛利樂欲聞正法門。
二、由從他獲得無倒教授教誡，無間殷重發起加行，未入根本勝三摩地，為欲趣入正教授門。
三、由已入根本勝三摩地，為欲轉得所餘上位勝三摩地心喜樂門。
四、由多聞、聞持，自能於法如理觀察平等觀門。
(二)配屬

當知此中，由第一門起欲增上三摩地；由第二門，起精進增上三摩地；由第三門，起心增上三摩地；由第四門，起觀增上三摩地。
所餘分別義，及分別斷行，如＜聲聞地＞
應知其相。

 (伍)、神足
一、舉最勝

復次、修諸神足以為依止，能正引發諸聖神通，無有外道修諸神足能正引發諸聖神通。又諸聖者引發所有最勝神通，隨所願樂，延諸壽行，或住一劫，或一劫餘，謂過一劫。不淨種性
補特伽羅，名為「物類」
，當知此類唯住內法。
二、簡無能
(一)於四事

又諸聖者變化神通，於其四事不能變化：一者、根，二者、心，三者、心(863a)所有法，四者、業及業異熟。
(二)變性

又諸聖者變性神通，不能轉變順樂受業令自性改成順苦受；如順樂受望順苦受，順苦受業望順樂受，應知亦爾。若業
能順非苦樂受，當知畢竟順非苦樂。
又諸聖者住持神通，不能住持順非苦樂受業令成無受；餘亦如是。
(三)於樂時

又諸聖者變時神通，不能轉變順現法受業，令成順後法受業；及順後法受業，令成順現法受業
。
參、標釋五根、安立等四門(根相應)

復次嗢拕南曰：
安立、所行境、慧根為最勝、當知後安住、外異生品等。
(壹)、安立

一、標列

略由六處增上義故，當知建立二十二根。何等為六？
一、能取境界增上義故；
二、繼嗣家族增上義故；
三、活命因緣，各別事業加行、士用增上義故；
四、受用先世諸業所作愛不愛果，及造新業增上義故；
五、趣向世間離欲增上義故；
六、趣向出世離欲增上義故。
二、配釋

(一)眼等六根

當知此中眼根最初，意根為後；如是六根，於取境界有增上義。
(二)男女二根

男、女二根，於能繼嗣家族子孫有增上義。
(三)命根
命根一種，於愛命者活命因緣，各別事業加行、士用有增上義。
(四)樂等五根

樂最為初，捨為其後，如是五根，於其受用先業所作愛不愛果，及造新業有增上義。
(五)信等五根

信為最初，慧為其後，如是五根，於能趣向世間離欲有增上義。
(六)無漏根

未知當知、已知、具知三無漏根，於能趣向出世離欲，最極究竟有增上義。
三、結攝

一切世間所現見義，其唯此量，當知是義能究竟者，無出於此二十二根，(863b)故一切根二十二攝。

(貳)、所行境

一、出邪分別

復次、或有一類作是思惟：若無內我託六根門、行六境界，如是六根各別所行，各別境界；然此六根唯能領受自所行境，誰能領受如是六根所行境性？當知此由不能了達緣起道理，故於諸行起邪分別。
二、明緣起理
(一)辨應修

1、修四念住

緣起理者，謂若有時，修瑜伽師於內六根如理攀緣，精勤加行修四念住，即於爾時，此四念住領受六根所行境性；即此於彼由清淨故，名為出離。
2、得七覺支

又即勤修四念住故，初達諦理，得七覺支，即於爾時，此諸覺支真故、實故，領受念住所行境性。
3、起於明脫

又由修習覺支因緣，起於明脫
。

(二)顯究竟

即於爾時，如是明、脫領受覺支已善修習，從此已後不復應修所行境性。如實已斷一切煩惱，即於爾時，於諸煩惱斷滅涅槃，離增上慢；即由遠離增上慢故，此現實有究竟明、脫，如實領受已得明、脫所行境性。由此出離一切所有有為法故，當知明、脫亦得出離。

三、辨正施設

(一)簡非涅槃

於涅槃中，能取、所取二種施設皆無所有，一切戲論永滅離故。
(二)釋其差別

是故乃至諸有為法，可得展轉問答施設能取、所取言論差別；究竟涅槃無為法中，一切問答言論差別皆不如理。
(三)結唯清淨

是故當知於無我中，應正顯示唯有雜染，唯有清淨
。

(參)、(肆)、慧根乃至安住

 復次、若有黠慧，諸根猛利種類士夫補特伽羅，由思擇力如理作意，思惟諸法，乃於涅槃得正信解；由此增上發勤精進；此增上故，能於身等所緣境界安住正念；此增上故，能於所緣令心一趣；此增上故，於一切(863c)法如實了知，如實觀見。由是因緣，能到究竟，是故此慧若初、若後，多有所作，故說慧根最為殊勝
(伍)、安住外異生品

復次、若依諸佛無上菩提所得正信，乃至正慧，於此世間亦無有者，當知此住外異生品。即於此法，唯有世間無出世者，當知此住內異生品，非外異生。若於此法有出世者，當知一切別住餘品，非彼品類
。

肆、標釋五力、思擇等六門(力相應)

復次嗢拕南曰：
思擇、覺慧等、國等及諸王、阿羅漢、有學、質直最為後。
(壹)、思擇

略於一切現法、後法諸惡行中，深見過已，能正思擇，息諸惡行，修諸善行，名思擇力。當知此力，能成二事：一者、能往人、天善趣，二者、能往現法涅槃。又此能與修習力攝，修諸念住為所依止，由此為依，能正修習四念住等菩提分法。當知此修，名修習力。又思擇力，能與三處羞恥為伴。何等名為三處羞恥？
⊙一者、他處羞恥，謂作是思：若我作惡，當為世間有他心智，諸佛世尊，若聖弟子、若諸天眾信佛教者共所呵毀，是名第一處思擇力。
⊙二者、自處羞恥，謂作是思：若我作惡，定當為己深所呵毀，何有善人為斯惡行！是名第二處增上力。
⊙三者、法處羞恥，謂作是思：我若作惡，便為障礙於善說法毘奈耶中所修梵行；此法若有，便壞梵行，是名第三處思擇力。
如是羞恥，當知三處以為增上：一、世增上，二、自增上，三、法增上。
(貳)、覺慧等

  復次、由自利行及利他行為增上故，當知(864a)建立有四種力：一、覺慧力，二、精進力，三、無罪力，四、攝受力。能往現法涅槃，名為自義；能往人、天善趣，亦名自義。當知此中，
依第一自義，建立覺慧、精進二力，由是二力，能有方便發起正勤。
依第二自義，立無罪力；由此三力，一切自義皆得究竟。
樂利他者，他義有餘，由此增上立攝受力。當知攝事，如＜菩薩地＞
已辯
其相。

(參)、國等及諸王

復次依國、及王、若男、若女、若夫、若妻、若愚、若智、若處居家、若出家眾，當知建立有十種力。謂諸國王、有自在力。如是等力，廣說如經。 

(肆)、阿羅漢
復次、諸阿羅漢成就八
力
，如實領受貪、瞋、癡等永盡無餘，不造諸惡，修習諸善。謂心趣向遠離、出離、般涅槃故
，厭背後有；厭背因緣，不造惡業。又見諸欲，猶如一分熱炭火故，厭背諸欲；厭背因緣，不造惡業。由此二力，不造諸惡，不造惡故，復由六門修習諸善，謂念住、正斷、神足、根力、覺支、道支。
(伍)、有學

一、出佛說

復次、諸佛如來依自利行及利他行，為欲顯己與諸弟子有差別故，說如是言：諸有學者成就五力，唯有如來成就十力。

二、顯彼義

(一)於諸有學

若有成就有學五力，行自利行，諸聖弟子獲得最上阿羅漢果，從此無間一切自義皆得究竟。
(二)於諸如來

1、成就二行

如來獲得阿羅漢已，成就十力，行利他行，即用利他以為自義。設於是時，一切所化其事究竟，入無餘依般涅槃界，當知爾時，於所作事方得圓滿。
2、顯其殊勝

若所修行阿羅漢行，若為利他，即自義行，此二因緣，於諸(864b)弟子皆為殊勝。
如來十力，如菩薩地已廣分別
。

(陸)、質直

一、標簡所依

復次、若有自愛，無諂、無誑，其性質直補特伽羅，為證自義，有四種相。若依惡說法毘奈耶，便有稽留；要依善說法毘奈耶，乃無稽留。
二、別釋四相

云何四相？一、說正法教，二、教授教誡，三、如理通達，四、得真實證。
(一)說正法教

所聞正法，是諸勝解所依止處，由能遠離無因、惡因，開示稱理正因義故
。
(二)教授教誡
諸有無倒教授教誡，善能隨順斷加行教，文義所攝無顛倒法，能令證得如前勝解所依處法。
(三)如理通達等

若有自愛諸善男子，已調相續，有所堪能，來入內法毘奈耶中，得正宣說，得正開悟，便能速疾趣向勝進，如理通達所應通達，亦能實證真所應證。
1、如理通達

謂四念住以為依止，於有為法，諸聰慧者共許為有，或許為無，皆正了知。於無為法乃至有頂，皆是有上，能正了知是為有上；涅槃無上，如實了知是為無上，如是名為如理通達。
2、得真實證

又四念住以為依止，由靜定心，於七覺支正修習已，於明、解脫究竟作證，如是名為得真實證。
三、簡名稽留

若彼自愛諸善男子，趣入惡說法毘奈耶，於是四處皆不能得，故名「稽留」。
伍、標釋七覺分、立等七門

復次嗢拕南曰：
立、差別、食、漸次、安樂、住、修居後。
(壹)、立
由奢摩他、毘鉢舍那俱品差別，建立覺支，如(864c)＜聲聞地＞
應知其相。
(貳)、差別

復次自性差別故，及所緣因緣相差別故，應知七覺支十四種差別。所緣因緣相廣分別義，如＜三摩呬多地＞
、及＜聲聞地＞
應知其相。

(參)、食

復次、於能隨順覺支法中，略有二種無倒作意，當知總與覺支為食。何等為二？一、正作意，二、數作意。與此相違，當知非食。

(肆)、漸次

復次、於初、中、後，隨闕一支，令如實覺不得圓滿。如其色類，所依、能依流轉安立，隨其生起漸次而說。當知此中念為所依，擇法能依
。餘隨所應，當知亦爾。
(伍)、安樂

一、辨安住

(一)出因緣

1、簡差別

(1)四因緣故不得安住

復次、若有苾芻於諸覺支，方便修習，由四因緣，令其不得安隱而住。何等名為四種因緣？
一者、一切煩惱品類粗重皆未離故，
二者、奢摩他品諸隨煩惱現在前故，
三者、毘鉢舍那品諸隨煩惱現在前故，
四者、道未調善而乘駕故。
(2)翻得安住

與此相違四種因緣，令其獲得安隱而住。
2、結正知
於此二種，善巧苾芻如實了達，正知而住。
(二)隨難釋
1、舉不善調

由諸作意有加行故，精進太過；又後由前有增減故，運轉不等：由此二緣，當知名為道不調善。
2、翻為善調

與此相違，二因緣故名道調善。
二、喻自在

如轉輪王，於四洲渚得大自在，所獲七寶。如是心王，於四聖諦得大自在，所獲真淨七覺支寶，當知亦爾。
⊙謂於奢摩他、毘鉢舍那、雙品運轉，降伏一切煩惱勝怨，由此義故，初念覺支，   

猶如輪寶。
⊙所知境相其量無邊，能知智體亦隨廣大，由此義故，擇法覺支猶如象寶。
⊙依此速能乃至往彼，所行所得殊異勝處，由此義故，精進覺支猶如馬寶。
⊙悅意無罪，最為殊勝，由此義故，其喜覺支猶如女寶。
⊙身心映徹，有所堪能，由此義故，輕安覺支如神珠寶。
⊙(865a)能辦一切所欣求事，由此義故，其定覺支如藏臣寶。
⊙能摧一切染污法軍，能率一切清淨法軍，能趣無相安隱住處，由此義故，其捨覺支如軍將寶。

(陸)、住

復次、諸修行者得七覺支，譬如大王有妙衣篋，三時受用，三分安住。彼七覺支，當知亦爾。
一、三時

言「三時」者，謂初日分時，中日分時，後日分時。
二、三分

言「三分」者，謂奢摩他品，毘鉢舍那品，及其俱品。
三、安住

(一)支具闕

於初分中住四覺支，第二分中住四覺支，第三分中具足安住七種覺支。諸修行者，未曾安住唯一覺支。
(二)無怨等

又七覺支，於諸外道無怨憎故，無違競故，恆懷利益意樂轉故，一切煩惱皆離繫故，說名「無怨」、「無敵」、「無害」、「無有災患」。
(三)如實知

若修行者於七覺分隨時現前、隨量現前，說名為「住」；若時退出，說名為「滅」，於是一切如實了知。彼由如是正知住故，名「無罪住」，無有愛味，心離味染。

(柒)、修

復次、二十一種想
俱行修諸覺支者，當知略由二因緣故：一、據相應俱行義，二、據無間俱行義。
一、據相應義
無常等想俱行修，乃至死想俱行修者，據相應義。
二、據無間義
不淨等想俱行修，乃至觀空想俱行修者，據無間義。悲
等俱行修，應知亦爾。
又於過去、未來、現在一切行中，諸行愛染，若嬾墮、懈怠，若薩迦耶見，雖已斷滅，習氣隨縛，我慢現行；若貪味愛，若於世間種種妙事欲樂貪愛，若有所餘煩惱隨眠，若希求利養，若希求活命，若諸欲愛，若諸有愛，若隨虛妄分別所起四種欲貪：一、美色貪，二、形貌貪，三、細觸貪，四、承事貪，如是能令生起所(865b)有非理過患，及令其心越路而轉。
對治彼故，隨其所應，有二十一想俱行修覺支差別。
※謂為對治四種障故
，修無願行想，從無常想乃至一切世間不可樂想。
※為欲對治一種障故，修空行想，苦、無我想。
※為欲斷滅所餘煩惱隨眠障故，修於三界無相行想。
※為欲對治希求利養及欲愛故，於諸欲中修過患想。
※為欲對治希求活命及有愛故，修習死想。
※為欲對治隨逐虛妄分別所起四欲貪故，修不淨想為初，乃至觀空想為後。又此一切，從青瘀想乃至觀空想，當知皆是不淨想攝。又於此中，
青瘀想為初，膨脹想為後，對治美色貪；食噉想，分赤想，分散想，對治形貌貪；骸骨想，骨鎖想，對治細觸貪；觀無心識、空有尸想，對治承事貪。
又於此中，修慈最極至遍淨等，如＜三摩呬多地＞應知其相
。 

陸、釋八正道支、內外力等四門(聖道分相應)

復次嗢拕南曰：
初內外力、清淨差別、異門、沙門後婆羅門。
(壹)、內外力

若內、若外一切力中，為欲生起八支聖道，有二種力，於所餘力最為殊勝。云何為二？一者、於外力中，善知識力最為殊勝；二者、於內力中，正思惟力最為殊勝。
⊙當知此中，離諸障礙，先修福業，於衣、食等無匱乏等，名餘外力。
⊙除正思惟相應想外，餘斷支分，名餘內力。

(貳)、清淨差別
外善知識者，謂從彼聞無上正法，由此故名從他聞音。內正思惟者，謂此無間能發正見為上首道。
一、清淨

復次、彼正見等，(865c)若在有學，由無漏故說名清淨；若在無學，相續淨故，說名鮮白；若在世間，遠離無量隨外道見諸惡邪行，是故說名無有塵點；遠離塵點所起後有諸業雜染，是故說名離隨煩惱。
二、差別

略說一切八聖道支，二處所攝：一者、世間，二、出世間。其世間者，三漏、四取所隨縛故，不能盡苦；是善性故，能往善趣
。出世間者，與彼相違，能盡眾苦。

又正見等八聖道支廣分別義，如＜聲聞地＞
及＜攝異門分＞
應知其相。七種定因
具，如＜三摩呬多地＞已說
。 

(參)、異門

一、聖道支攝 
復次、正見為首八聖道支，會正理故，說名為「法」。
能滅一切諸煩惱故，名「毘奈耶」。 

去諸惡法極懸遠故，一切聖賢共祖習故，說名為「聖」。
能隨順往諸善趣故，說名為「善」。
趣涅槃故，說名「應修」。
諸有智者所稱讚故，說名「善哉」。
二、邪道支攝

與此相違，應知即是邪見為首八邪道支所有差別。
墮在無明黑闇品故，說名為「黑」。
往惡趣故，說名「無義」。不善性故，說名「下劣」。
生現法中所有怖畏及怨憎故，說名「有罪」。
諸有智者所譏毀故，所遠離故，名「應遠離」。
(肆)、沙門婆羅門
一、沙門性

(一)略顯差別

1、出安立

復次、依第一義所有沙門，安立如是八支聖道為沙門義；為此義故，於善說法毘奈耶中，假名出家，受沙門性。
2、辨勝劣

又此畢竟無失壞故，名第一義；其假名者，即不如是。
3、明勝義

諸有成就此第一義沙門性者，當知亦名勝義沙門。
又彼追求此沙門果，貪、瞋、癡等畢竟斷義，是故說彼名沙門義
。
此沙門義，復有二種：一、無差別，總相建立；二、若
有所作，若無所作，行向、住果差別建立。
(二)結攝一切

如是一切，總有四種：一、沙門性，二、是沙門
，三、沙門義，四、沙門果
。
二、婆羅門性

有婆羅門差別道理，當知亦爾。

柒、釋息念、障隨惑尋等八門(安那般那相應)

復次嗢拕南曰：
障隨惑尋等、果、欲、細、身勞、學住、及作意、智無執為後。
(壹)、障隨惑尋等

入出息念修習差別，有十六行，廣分別義，如＜聲聞地＞
應知其相。
一、障隨惑

(一)出障法

又勤修行諸瑜伽師，修習如是入、出息念，爾時應知五障礙法：
一者、於其外緣，其心散亂；
二者、入出息轉，有所艱難；
三者、掉舉、惡作纏現在前；
四者、惛沈、睡眠纏現在前；
五者、樂與道俗共相雜住。
如者
五法，於未得定欲求心定，及得定已倍復增長，當知一切能為障礙。
(二)辨對治

1、奢摩他品
奢摩他品諸隨煩惱所染污時，發身惛沈，生心下劣，由正修習入出息念身心輕安，能令惛沈、下劣俱行身心麤重，皆悉遠離。
2、毘鉢舍那品
(1)出所治

毘鉢舍那品諸隨煩惱所染污時，發生種種尋伺、妄想，謂欲尋伺等不正尋伺，及無明分尋伺所起諸欲想等種種妄想。

(2)明能治

由正修習入出息念，令尋伺等悉皆靜息。為欲對治彼無明分諸妄想故，純修明分想
，令速得圓滿。
(貳)、果
一、能令等持無有間缺

復次、正勤修習入出息念諸瑜伽師，
於緣過去諸行尋伺，能令無間所生等持有間缺者，速得損減，
於緣未來諸行尋伺，能令無間所生等持有間缺者，速得止息；
於緣現在諸行尋伺，能令無間所生等持有間缺者，速得寂靜。
二、能斷六結得諸果利
(一)標經說

又若略說，由能永斷六(866b)種結故，當知建立二種、四種及以七種諸果勝利，如經廣說。

(二)釋六結

云何六結？謂順下分、上分二結，見道、修道所斷二結，若起，若生二分位結。
(三)配建立

如是別別，當知總說有六種結，如其次第，建立二種、四種、七種諸果勝利。

(參)、欲

復次、入出息念修習差別，略有二種：一者、有上，二者、無上。
一、有上

(一)出觀察

其有上者，謂如有一，獨處空閑，以靜定心，如理觀察命根，繫屬入息、出息。若我於入息後無有出息，或出息後無入息者，如是命根即應斷滅。而於無常行中有希奇事，入息滅已，我命根住，乃復得至出息生時；出息滅已，我命根住，乃復得至入息生時。
(二)明修習

彼由攀緣如是事故，深心厭離，於三世境所發愛恚，淨修其心，是名有上。

二、無上

十六行修，當知無上。

(肆)、細

⊙復次、如是入息、出息念住，緣細風色為境界故，名「微細住」。
⊙隔絕一切亂尋伺故，名「不流散」。
⊙發生廣大身心所有妙輕安故，名「不可伏」。

(伍)、身勞

⊙復次修習如是入出息念、令身無勞，善能除遣奢摩他品隨煩惱故。令眼無勞，善能除遣毘鉢舍那品隨煩惱故。
⊙由隨觀察涅槃樂故，名隨觀樂。
⊙由隨領受第三靜慮地中樂故，名領受樂。
⊙無染住故，無恐畏故，名安樂住。 

(陸)、學住

一、住無差別

復次、容有是處，或有一人作如是念：如來與彼最極下劣、得慧解脫阿羅漢果，無有差別。謂依解脫，作是思惟：如來解脫與慧解脫阿羅漢果，所有解脫，無有差別。
二、住有差別

(一)舉作念

頗復有人作如是念：如來所有離諸蓋住，居內法(866c)中最極下劣，若諸有學，若諸異生，由精進力，於其五蓋伏斷而住，名離蓋住。此離蓋住，彼離蓋住，為如解脫無有差別？為有差別？
(二)顯正義

應知如是二離蓋住，極大差別：謂諸有學，雖現行故，離蓋住心與如來等，然彼隨眠未永斷故，諸蓋數數間心相續，數數作意勵力除遣；如來諸蓋畢竟斷故，離諸蓋住，與彼所有離諸蓋住，極大差別，非如解脫無有差別。

(柒)、作意

一、出依止

(一)能了知

復次、修瑜伽師，入出息念為所依止，修四念住，如理作意以為依止；於諸未斷內心所有非理作意，如實了知是為非理；於內所有如理作意，如實了知是為如理。
(二)為永斷

既了知已，於內所有非理作意，一向遠離；於內所有如理作意，一向修習，為欲令彼永斷滅故。
二、舉譬喻

(一)非理作意

又於此中身等四法，如四大路；非理作意，如塵土丘，不堅牢故，不真實故，迷亂心故。
(二)如理作意

如理作意，如四方來輿乘車，車緣身等四境界門轉，能損害彼如塵土丘非理作意，亦令一切相續清淨。 

(捌)、智無執

一、出無我

復次、精勤修習諸息念者，由正修習四種念住，無我等故，平等平等。
(一)舉修身念住

是身種類，能取於身如理作意；如身，無我作意亦爾，是故說彼為身一分。能修如是身念住者，都不可得；
(二)例修餘念住

如身念住，廣說乃至修法念住，當知亦爾。
二、結無執

如是諸佛修念住教，外道法中皆無所有，是故說此修念住教，名非一切外道所執。

捌、釋學、尊重尸羅等五門(學相應)

復次、嗢拕南曰：(867a) 
初尊重尸羅、清淨戒圓滿、現行、學勝利、學差別為後。
(壹)、尊重尸羅

學有三種：謂增上戒學、增上心學、增上慧學。建立如是三學差別，如＜聲聞地＞
應知其相。又略於此諸所學中，所有「邪行」應正了知，所有「正行」應正了知。 

一、邪行

(一)出不尊重

言「邪行」者，謂如有一，不尊重戒，汎爾出家，雖復出家，不以淨戒為其增上。
如於淨戒，於定，於慧，應知亦爾。
(二)明其毀犯

彼可容有犯無餘罪
，於彼，世尊說其於諸沙門果證為無能者。是故當知彼於三學，一向毀犯。 

二、正行

言正行者：有三正行：謂下中上。 

⊙下正行者，謂如有一尊重淨戒，亦以淨戒為其增上，與前相違。於定、於慧不生尊重，不為增上。此不容有犯無餘罪，而容有犯小隨小罪。於此，如來不說其於沙門果證為無能者。
⊙中正行者，謂於戒、定皆悉尊重，亦為增上，如尊重戒毀犯次第，此中亦爾，是故當知乃至所有諸異生位。
⊙上正行者，謂已見諦，於三種學皆悉尊重，此已獲得沙門果證，不待思擇有能、無能。
三、結明開合
如是二行，開為四種；即此四種，合為二行：此二與四，平等平等。
當知此中若有定學，必有戒學；
若有慧學，必有定學；
有戒學者，不必定有定學，慧學。
諸瑜伽師尊重諸學，當知是名所作圓滿；其餘但名所作一分。
(貳)、清淨戒圓滿
一、第一義

復次、於性罪處能遠離故，當知是名淨戒圓滿。
於能密護諸根門等，攝受淨戒所有善法，無間受持相續轉故，當知是名善法(867b)圓滿。於遮罪處能遠離故，當知是名別解脫圓滿。
二、第二義
又依聖所愛戒，若依蘊等五種善巧，及依別解脫律儀受持世俗所有禁戒，隨其次第，應知淨戒圓滿等第二門差別。

(參)、現行

一、出二差別

復次，依淨尸羅，略有二種所學差別：
一者、受持非止所攝，所受尸羅所有如法身、語現行所攝學處；
二者、受持是止所攝，所受尸羅所攝學處。
此復二種：謂或有是毘奈耶所說，非別解脫所說；或有是毘奈耶所說，亦是別解脫所說。
二、結三增上

是故一切總略而言，有三學處：一、增上現行，二、增上毘奈耶，三、增上別解脫。

(肆)、學勝利

復次、學勝利住慧為上首，解脫堅固，念為增上。修習三學，速圓滿等，如＜攝釋
分＞廣辯應知
。

(伍)、學差別

一、戒學差別

復次、住具戒等，如＜聲聞地＞
應知已辯。
⊙又即淨戒，對治一切犯戒惡故，密護根門所依處故，說名「律儀」。
⊙初善受故，說名「圓滿」。
⊙後善守故，說名清淨。感愛果故，說名為「善」。
⊙無染污故，說名「無罪」。
⊙於諸有情能善隨順慈心定故，說名「無害」。
⊙於沙門性善隨順故，說名「隨順」。
⊙趣聖所愛澄清性故，名「順澄清」。
⊙終不隨順戒禁取故，名「不隨順」。
⊙與同法者為同分故，名「同色類」。
⊙於正修習增上心、慧為所依處，隨順轉故，名為「順轉」。
⊙不惱於他饒益轉故，又正遠離自苦行故，名「無熱惱」。
⊙於所受持無變悔故，名「無燒惱」。
⊙於諸毀犯不現行故，如法悔除己所犯故，名「無悔惱」。
如是名為增上戒學所有差別。
二、心學、慧學差別

(一)總標

三住為依，當知增上心學、慧學所有差別。
(二)別配

謂由天住、梵住(867c)差別，應知增上心學差別；
由諸所有覺分等法，聖住差別，應知增上慧學差別。
(三)隨釋

1、天住、梵住

謂四靜慮、四無色等，名為天住；四無量定，名為梵住。
2、聖住

(1)標列一切

四聖諦智，四種念住，乃至道支，四種行跡
，勝奢摩他、毘鉢舍那，四法跡
等，當知一切皆名聖住。
(2)廣無染法
A、標列四種

又有四種，若行、若住無雜染法，令修觀者，或於境界退出遊行；或於所緣安心靜定，離諸雜染，安隱而住。云何為四？一、於隨順喜受境界諸雜染喜，深
心棄捨；二、於隨順憂受境界諸染污憂，深心棄捨；三、於毘鉢舍那品諸隨煩惱，淨修其心；四、於奢摩他品諸隨煩惱，淨修其心。
B、隨其所依

於是四種若行、若住，離諸雜染，安隱住法，應知四種安足處所所依法跡。如其所應，當知即是無貪、無瞋、正念、正定。 
玖、證淨初安立五門(不壞淨相應)

復次，嗢拕南曰：
證淨初安立，有變異為先，天路、喻明鏡、記別最居後。
(壹)、證淨初安立
一、標列二依

具足正見如來弟子，略由二法，能正攝受澄清性故，應知建立四種證淨，謂沙門義所攝信、戒。
二、別釋其相

(一)性澄清性

於能說者，於沙門義，於同法者，於能證得沙門助伴所有淨信，深固根本，於餘生中亦不可引，無虛誑故，名澄清性。
(二)戒澄清性

及淨尸羅，於其一切能往惡趣惡不善法，獲得畢竟不作律儀，是故亦得名澄清性。
三、明建立義

(一)第一義

1、顯最勝

(1)信澄清性
應知此中，依止淨信，於善說法毘奈耶中深生信解；由此淨信澄清性故，設在餘生，於佛善說法毘奈耶，畢竟無轉。
(2)戒澄清性

又由怖畏諸惡道苦，受持淨戒，對治惡行；由此攝(868a)受戒澄清性，設在餘生，亦
不造惡墮諸惡趣，畢竟無退，乃至涅槃。
2、簡所說

由於善說法毘奈耶畢竟無轉所依處故，畢竟不往一切惡趣所依處故，其用最勝，唯說信、戒為澄清性，非餘精進、念、定等法非澄清性。
(二)第二義

又此信、戒，是其增上戒、定、慧學所依止處；由說信、戒是清淨故，義顯三學皆得清淨。由是因緣，唯說是二以為證淨，是名第二義門差別。
四、廣釋異名

⊙如是證淨，善能滋潤一切墮界白淨法故，名「滋潤福」。

⊙能引殊勝諸聖道故，名「滋潤善」。
⊙能引所餘煩惱斷故，名「能引樂」。 

(貳)、變異

一、有變異

復次、一向決定能往善趣，成就證淨諸聖弟子，猶有住於善趣，三種諸大互違變異所起重苦怖畏，然無惡趣所有怖畏。云何三種重苦怖畏？一者、病苦，二者、老苦，三者、斷截末摩
死苦。
二、簡非變異

是故說言：其四大種可令變異，非已成就四種證淨，諸聖弟子可有變異。
(參)、天路

一、出無惱害

復次、若第一義清淨諸天，說名最勝無有惱害，由身、語、意畢竟無有惱害事故。即依如是清淨天性，說四證淨名為天路。
二、明修隨念

(一)辨所為

又四證淨為所依止，諸聖弟子依三種門，修六隨念：
一者、為斷奢摩他品諸隨煩惱所起染惱；
二者、為斷毘鉢舍那品諸隨煩惱所起染惱；
三者、為斷雖無染惱而於未來當可生起二隨煩惱。
(二)辨隨惑

當知此中，惛沈、睡眠，名奢摩他品諸隨煩惱；欣樂諸欲俱行掉舉、貪等過失所生不善欲尋伺等，令心流散諸雜染法，名毘鉢舍那品諸隨煩惱。
(三)辨差別

又由勝義諦理所得隨念，名義威勇。由世俗諦理所得隨念，名(868b)法威勇。

(肆)、喻明鏡

復次、譬如有人執持明鏡，為觀自面淨不淨相。如是如來
諸聖弟子，執持微妙證淨明鏡，為如實觀自身所有染淨諸相。

(伍)、記別

一、果證差別

(一)辨前三果

1、預流果

復次、若有成就四種證淨，唯即依自四種證淨，為他記別，不依上位能順歡喜所修隨
念。由此因緣，當知記別預流果證，未趣上位所修道故。

2、一來果 
(1)標因緣

若於上位能順歡喜五種隨念，為他記別，由是因緣，當知記別一來果證
。
(2)釋所由

由三摩地未成滿故，於離欲道未圓滿故，於彼諸天未現見故，為求離欲，修習能順歡喜諸法。由此歡喜為所依故，發生輕安，由輕安故領受身樂，由受樂故心得正定，而於
靜定未得成滿。
3、不還果

若於上位六種隨念，為他記別，由是因緣，當知記別不還果證。
(二)簡最上乘

阿羅漢果，唯出世道乃能趣證；所有隨念，唯是世間，是故不還果證已上，更無如是隨念記別。
二、證淨差別

又四證淨，預流果中唯說為淨，於餘學果說圓滿淨，於最上果說為第一圓滿清淨。

拾、結勸覺了
如是略引隨順此論境智相應諸經宗要摩呾理迦，其餘一切，隨此方隅，皆當覺了。
� 印順導師編《雜阿含經論會編(中)》(p.257-275)


� 印順導師編《雜阿含經論會編(中)》(p.256-257)；《雜阿含經》卷24(619)：「…爾時、世尊告諸比丘：『過去世時有緣幢伎師，肩上竪幢，語弟子言：『汝等於幢上，下向護我，我亦護汝，迭相護持，遊行嬉戲，多得財利。』時伎弟子語伎師言：『不如所言，但當各各自愛護，遊行嬉戲，多得財利，身得無為安隱而下。』伎師答言：『如汝所言，各自愛護。然其此義，亦如我說，己自護時即是護他，他自護時亦是護己。』心自親近，修習隨護作證，是名自護護他。云何護他自護？不恐怖他、不違他、不害他，慈心哀彼，是名護他自護。是故比丘當如是學：自護者修四念處；護他者亦修四念處。…。」(大正02，173b5-19)


；《相應部》（四七）「念處相應」19經。


� 迭〔diéㄉ〡ㄝˊ〕〔《廣韻》徒結切，入屑，定。〕“ 軼2 ”的被通假字。1.更迭；輪流。2.屢次；接連。3.及；夠。4.助詞。5.堆積，重疊。(《漢語大辭典》卷10，p.757。)


�《披尋記》p.2863：「防惡趣失，唯斷煩惱，當知此由親近善士、聽聞正法、如理作意、法隨法行為其因緣，如是正行，名當自護。、


� 印順導師編《雜阿含經論會編(中)》(p.258)；《相應部》（四七）「念處相應」7經。


《雜阿含經》卷24：「爾時、世尊告諸比丘：大雪山中寒冰嶮處，尚無猿猴，況復有人！或復有山，猿猴所居而無有人；或復有山，人、獸共居。於猿猴行處，獵師以黐膠塗其草上。有黠猿猴，遠避而去。愚癡猿猴，不能遠避，以手小觸即膠其手；復以二手欲解求脫，即膠二手；以足求解，復膠其足；以口 齧草，輒復膠口；五處同膠，聯捲臥地。獵師既至，即以杖貫擔負而去。」(大正02，173b21-29)


� 印順導師編《雜阿含經論會編(中)》(p.258)；《相應部》（四七）「念處相應」7經


� 勸：謂「勸導」，化：謂「調伏」，安：謂「安處」，建：謂「建立」。菩薩自性利行，有此四別。《瑜伽師地論》卷43 (大正30, 530c20)


� 《雜阿含經》卷24：「謂身身觀念住，精勤方便，不放逸行，正智、正念，寂定於心，乃至知身。受……。心……。法法觀念住，精勤方便，不放逸行，正念、正智，寂靜於心，乃至知法。」(大正02，173c17-20)


�《雜阿含經》卷24：「云何為比丘勤攝心住？若比丘已生惡不善法當斷，生欲方便，精進攝心；未生惡不善法不令起；未生善法令生；已生善法，令住不忘，修習增滿，生欲方便，精勤攝心，是名比丘勤攝心住。」(大正02，174a9-13)。


� 印順導師編《雜阿含經論會編(中)》(p.263-265)。


�《瑜伽師地論》卷28 (大正30，440a13-442a17)。


�《雜阿含經》卷24(625)：「如前欝低迦修多羅廣說。差別者：『如是婆醯迦比丘！初業清淨，身身觀念住者，超越諸魔；受；心；法法觀念住者，超越諸魔。』」(大正02，175a20-23)。


�《雜阿含經》卷24(626)：「第二經亦如上說，差別者，如是比丘超越生死。」(大正02，175a26-27)


� 印順導師編《雜阿含經論會編(中)》(p.265-268)


�《雜阿含經》卷24(630)：「尊者阿難語尊者跋陀羅：『有法修習、多修習，能令不淨眾生而得清淨，轉增光澤，謂四念處：身身觀念住；受；心；法法觀念住。」(大正02，175c7-9)


� 印順導師編《雜阿含經論會編(中)》(p.269-270)；《雜阿含經》卷24：「若族姓子、族姓女，從佛聞法，


得淨信心，如是修學。見在家和合欲樂之過，煩惱結縛，樂居空閑，出家學道，不樂在家，處於非家，


欲一向清淨，盡其形壽，純一滿淨，鮮白梵行。我當剃除鬚髮，著袈裟衣，正信非家，出家學道。作是思惟已，即便放捨錢財、親屬，剃除鬚髮，著袈裟衣，正信非家，出家學道。正其身行，護口四過，正命清淨，習賢聖戒，守諸根門，護心正念。眼見色時，不取形相，若於眼根住不律儀，世間貪憂、惡不善法常漏於心，而令於眼起正律儀；耳，鼻，舌，身，意起正律儀，亦復如是。彼以賢聖戒律成就，善攝根門，來往、周旋、顧視、屈伸、坐臥、眠覺、語默，住智正智。彼成就如此聖戒，守護根門，正智、正念，寂靜遠離，空處、樹下、閑房獨坐，正身正念，繫心安住。斷世貪憂，離貪欲，淨除貪欲；斷世瞋恚、睡眠、掉悔、疑蓋，離瞋恚、睡眠、掉悔、疑蓋，淨除瞋恚、睡眠、掉悔、疑蓋。斷除五蓋惱，心慧力羸諸障閡分不趣涅槃者，是故內身身觀念住，精勤方便，正智、正念，調伏世間貪憂；如是外身；內外身；受；心；法法觀念住，亦如是說。」(大正02，176a25-b17)。


� 印順導師《雜阿含經論會編(中)》p.270註3：「護」，疑「獲」。


�《雜阿含經》卷24(637)：「爾時、世尊告諸比丘：『當修四念處』。如上廣說，差別者：『乃至如是出家已，住於靜處，攝受波羅提木叉律儀，行處具足，於細微罪生大怖畏。受持學戒，離殺、斷殺、不樂殺生，乃至一切業跡如前說。衣缽隨身，如鳥兩翼。如是學戒成就，修四念處』。佛說此經已，諸比丘聞佛所說，歡喜奉行。」(大正02，176b21-26)。


� 印順導師《雜阿含經論會編(中)》p.274註1：「穗」與，「成就」二門，攝頌中有而不見經文。『經』卷25，已佚失，『論』所依『經』應在25初，今已不可見矣。


� 印順導師《雜阿含經論會編(中)》p.277-281。


�《瑜伽師地論》卷28-29 (大正30，441c29-442b2)


�《瑜伽論記》卷24：「精進有五句，一、被甲精進，乃至第五、不捨善軛等為勇。」(大正42，861a28-29)。


�《瑜伽師地論》卷95：「安住能正忍受發勤精進所生疲惓疎惡不正淋漏等苦、他麁惡言所生諸苦、界不平等所生苦處。」(大正30，841b24-26)。


� 印順導師《雜阿含經論會編(中)》p.283-289。


�《瑜伽師地論》卷28：「四神足者：一、欲三摩地斷行成就神足，二、勤三摩地斷行成就神足，三、心三摩地斷行成就神足，四、觀三摩地斷行成就神足。」(大正30，440a2-5)(443b-444b)


�《瑜伽師地論》卷31：「云何止相？謂有二種：一、所緣相，二、因緣相。所緣相者：謂奢摩他品所知事同分影像，是名所緣相，由此所緣，令心寂靜。因緣相者：謂依奢摩他所熏習心，為令後時奢摩他定皆清淨故；修習瑜伽毘鉢舍那所有加行，是名因緣相。」(大正30，456a16-21)


� 正＝止【宋】【元】【明】【宮】【聖】。（大正30，862d，n.02）


�《瑜伽師地論》卷28：「前後想者：謂如有一，於所觀相，殷勤懇到，善取善思，善了善達。謂住觀於坐，坐觀於臥；或在後行，觀察前行，此則顯示以毘鉢舍那行。」(大正30，439c2-5)


� 相＝想【聖】。（大正30，862d，n.03）


�《瑜伽師地論》卷28：「上下想者：謂觀察此身，如其所住、如其所願，上從頂上、下至足下，種種雜類不淨充滿。」(大正30，439b28-c1)


�《披尋記》p.2868：「八隨煩惱所攝懈怠，名之為餘。義顯此唯慢緩，說名懈怠，彼望於此，說名餘故」。


�《披尋記》p.2869：「1殷重恭敬聽聞正法，2或正為他宣說開示，3或以勝妙音辭讀誦，4或復於諸賢善三摩地相取思惟，5或復如所聞法，獨處空閑、思惟籌量、審諦觀察，是名五解脫處。」《阿毘達磨集異門足論》卷13 (大正26，424a4-b24)


� 間＝聞【聖】。（大正30，862d，n.04）


� 有＝次【宋】【元】【明】【宮】。（大正30，862d，n.05）


�《瑜伽師地論》卷29：「於為永斷所有隨眠圓滿成辨三摩地時，一切總名欲三摩地斷行成就神足。勤三摩地斷行成就神足，心三摩地斷行成就神足，觀三摩地斷行成就神足。」(大正30，444a25-29)


� 性＝姓【宋】【元】【明】【宮】【聖】。（大正30，862d，n.06）


�《瑜伽師地論》卷88：「種性滿故，但記物類。」(大正30，796a12-13)。


� 業＝苦【聖】。（大正30，863d，n.01）


� 參考『相應部』(51)「神足相應」10經。


� 印順導師《雜阿含經論會編(中)》p.291-302。『根相應』部份經文佚失，現存27經，與『相應部』48「根相應」相當。


� 「論」義與『相應部』(48)「根相應」42經合


�《披尋記》(四)p.2871：「解脫無明，清淨智見，是名『明脫』此由修習覺支因緣起故。」


� 上來『論』義所依經，在卷25，今佚。


� 印順導師《雜阿含經論會編(中)》p.299-301(654-659)。


《雜阿含經》卷26(659)：「有五根，何等為五？謂信根，精進根，念根，定根，慧根。何等為信根？若聖弟子於如來發菩提心，所得淨信心，是名信根。何等為精進根？於如來發菩提心，所起精進方便，是名精進根。何等為念根？於如來初發菩提心所，起念，是名念根。何等為定根？於如來初發菩提心，所起三昧，是名定根。何等為慧根？於如來初發菩提心，所起智慧，是名慧根。」(大正02，184a9-17)。


� 印順導師《雜阿含經論會編(中)》p.298註4：「『外異生』義，論文在『慧根為勝』之下，今依經次第，敘列於前。


印順導師《雜阿含經論會編(中)》p.292-298(643-653)。


《雜阿含經》卷26(647)：「謂信根，精進根，念根，定根，慧根。何等為信根？若比丘於如來所起淨信心，根本堅固，餘諸天、魔、梵，沙門、婆羅門，及餘世間，無能沮壞其心者，是名信根。何等為精進根？已生惡不善法令斷，生欲方便，攝心增進；未生惡不善法不起，生欲方便，攝心增進；未生善法令起，生欲方便，攝心增進；已生善法，住不忘，修習增廣，生欲方便，攝心增進，是名精進根。何等為念根？若比丘內身身觀住，殷勤方便，正念、正智，調伏世間貪憂；外身；內外身；受；心；法法觀念住，亦如是說，是名念根。何等為定根？若比丘離欲惡不善法，有覺、有觀，離生喜樂，乃至第四禪具足住，是名定根。何等為慧根？若比丘苦聖諦如實知，苦集聖諦、苦滅聖諦、苦滅道跡聖諦如實知，是名慧根」(大正02，182b25-c12)。


�《披尋記》(四)p.2872：「住聖品類，名住餘品。簡非異生，名非彼類。前說信乃至慧世間善根亦無有者，此住外異生品。若彼善根唯有世間無出世者，此住內異生品。簡彼一切，故作是說。


� 印順導師《雜阿含經論會編(中)》303-328。


� 印順導師《雜阿含經論會編(中)》p.303-304(661-663)。


印順導師《雜阿含經論會編(中)》p.303(661)；《雜阿含經》卷26：「如是我聞：一時，佛住舍衛國祇樹給孤獨園。爾時、世尊告諸比丘：「有二種力，何等為二？謂數力，及修力。何等為數力？謂聖弟子空閑、林中、樹下，作如是思惟：身惡行，現法、後世受於惡報。我若行身惡行者，我當自悔，教他亦悔我，大師亦當悔我，大德梵行亦當悔我，以法責我，惡名流布；身壞命終，當生惡趣泥犁中。如是現法、後報身惡行斷，修身善行。如身惡行，口、意惡行亦如是說，是名數力。何等為修力？若比丘學於數力，聖弟子數力成就已，隨得修力；得修力已，修力滿足」。佛說此經已，諸比丘聞佛所說，歡喜奉行」(大正02，184b1-12)。


� 印順導師《雜阿含經論會編(中)》p.305-309(664-672)。


印順導師《雜阿含經論會編(中)》p.307；《雜阿含經》卷26(864)：「爾時、世尊告諸比丘：「有四力，何等為四？謂信力，精進力，念力，慧力」。此諸經，如上三力說，差別者：「何等為覺力？於善、不善法如實知；有罪、無罪，習近、不習近，卑法、勝法，黑法、白法，有分別法、無分別法，緣起法、非緣起法如實知，是名覺力。何等為精進力？謂四正斷，如前廣說。何等為無罪力？謂無罪身、口、意，是名無罪力。何等為攝力？謂四攝事─惠施、愛語、行利、同利」。佛說此經已，諸比丘聞佛所說，歡喜奉行。」(大正02，184c19-185a1)


�《瑜伽師地論》卷43 (大正30，529c16-533a)。


� 辯＝辨【聖】。（大正30，864d，n.01） 


� 印順導師《雜阿含經論會編(中)》p.323-324。


� 印順導師《雜阿含經論會編(中)》p.324。


《雜阿含經》卷26(700)：「如是我聞：一時，佛住舍衛國祇樹給孤獨園。爾時、世尊告諸比丘，如上說，差別者：「謂自在王力者，王者現自在威力。斷事大臣力者，大臣現斷事之功力。機關工巧力（者），造機關者現其工巧力。刀劍盜賊力（者），盜賊必現刀劍力。結恨女人力者，女人之法，現結恨力。啼泣嬰兒力者，嬰兒之法，現啼泣力。毀呰愚人力者，愚人之法，觸事毀呰。審諦黠慧力者，智慧之人，常現審諦。忍辱出家力者，出家之人，常現忍辱。計數多聞力者，凡思惟計數，現多聞之力」。佛說此經已，諸比丘聞佛所說，歡喜奉行。」(大正02，188b9-17)。


� 就八＝此人【甲】。（大正30，864d，n.02）


�《雜阿含經》卷26(694)：「佛告舍利弗：漏盡比丘有八力，何等為八？謂漏盡比丘心順趣於離、流注於離、浚輸於離；順趣於出、流注於出、浚輸於出；順趣涅槃、流注涅槃、浚輸涅槃；若見五欲，猶見火坑，如是見已，於欲念、欲受、欲著、心不永住；修四念處、四正斷、四如意足、五根、五力、七覺分、八聖道分。」(大正02，188b21-27)。


《瑜伽論記》卷24：「達師云：成就八力者，不造惡業中有二力，一厭背後有故不造、二厭背諸欲故不造也；修善中有六力：謂道品七位，根、力二門合為一，故有六也。今解：正斷、神足合為一，故為六也。」(大正42，861c24-28)


�《披尋記》p.2874：「趣離諸欲惡不善法，是名趣向遠離；趣離居家迫迮種種大苦，是名趣向出離；趣無餘依妙涅槃界，是名趣般涅槃」。


� 印順導師《雜阿含經論會編(中)》p.310-317；印順導師《雜阿含經論會編(中)》p.318註5：「『論』義在「阿羅漢」下，今依經次第，敘列於此」。


�《雜阿含經》卷26(684)：「復次、五學力，如來十力。何等為學力？謂信力，精進力，念力，定力，慧力。何等為如來十力？謂如來處非處如實知，是名如來初力。若成就此力者，如來、應、等正覺得先佛最勝處智，轉於梵輪，於大眾中能師子吼而吼。復次、如來於過去、未來、現在，業法受、因事報如實知，是名第二如來力。如來、應、等正覺成就此力，得先佛最勝處智，能轉梵輪，於大眾中作師子吼而吼。復次、如來、應、等正覺，禪、解脫、三昧、正受，染惡、清淨處淨如實知，是名如來第三力。若此力成就，如來、應、等正覺得先佛最勝處智，能轉梵輪，於大眾中師子吼而吼。復次、如來知眾生種種諸根差別如實知，是名如來第四力。若成就此力，如來、應、等正覺得先佛最勝處智，能轉梵輪，於大眾中師子吼而吼。復次、如來悉知眾生種種意解如實知，是名第五如來力。若此力成就，如來、應、等正覺得先佛最勝處智，能轉梵輪，於大眾中師子吼而吼。復次、如來悉知世間眾生種種諸界如實知，是名第六如來力。若於此力成就，如來、應、等正覺得先佛最勝處智，能轉梵輪，於大眾中師子吼而吼。復次、如來於一切至處道如實知，是名第七如來力。若此力成就，如來、應、等正覺得先佛最勝處智，能轉梵輪，於大眾中師子吼而吼。復次、如來於過去宿命種種事憶念，從一生至百千生，從一劫至百千劫，我爾時於彼生，如是族，如是姓，如是名，如是食，如是苦樂覺，如是長壽，如是久住，如是壽分齊，我於彼處死此處生，此處死彼處生，如是行、如是因，如是方宿命所更，悉如實知，是名第八如來力。若此力成就，如來、應、等正覺得先佛最勝處智，能轉梵輪，於大眾中師子吼而吼。復次、如來以天眼淨過於人眼，見眾生死時、生時，妙色、惡色，下色、上色，向於惡趣、向於善趣，隨業法受，悉如實知。此眾生身惡業成就，口、意惡業成就，謗毀賢聖，受邪見業，以是因緣，身壞命終墮惡趣，生地獄中。此眾生身善行，口、意善行，不謗賢聖，正見業法受，彼因、彼緣，身壞命終，生善趣天上，悉如實知，是名第九如來力。若此力成就，如來、應、等正覺得先佛最勝處智，能轉梵輪，於大眾中師子吼而吼。復次、如來諸漏已盡，無漏心解脫，慧解脫，現法自知身作證：我生已盡，梵行已立，所作已作，自知不受後有。是名為第十如來力。若此力成就，如來、應、等正覺得先佛最勝處智，能轉梵輪，於大眾中師子吼而吼。如此十力，唯如來成就，是名如來與聲聞種種差別」。佛說此經已，諸比丘聞佛所說，歡喜奉行。」(大正02，186c14-187b6)。


�《瑜伽師地論》卷49：「如來十力：一者、處非處智力，二者、自業智力，三者、靜慮解脫等持等至智力，四者、根勝劣智力，五者、種種勝解智力，六者、種種界智力，七者、遍趣行智力，八者、宿住隨念智力，九者、死生智力，十者、漏盡智力。」(大正30，569a4-8) 


� 印順導師《雜阿含經論會編(中)》p.325-326(701-703)。


印順導師《雜阿含經論會編(中)》p.325-326；《雜阿含經》卷26(703)：「爾時、世尊告諸比丘：『若所有法，彼彼意解作證，悉皆如來無畏智所生。若比丘來為我聲聞，不諂、不偽、質直心生，我則教誡、教授，為其說法。晨朝為彼教誡、教授說法，至日中時得勝進處；若日暮時為彼教誡、教授說法，至晨朝時得勝進處。如是教授已，彼生正直心：實則知實，不實知不實，上則知上，無上則知無上；當知、當見、當得、當覺者，皆悉了知，斯有是處，謂五學力，十種如來力。何等為五學力？謂信力，精進力，念力，定力，慧力。如來十種力，何等為十？謂是處非處如實知，如上十力廣說。若有來問處非處智力者，如如來處非處智，等正覺所知所見所覺，為彼記說。乃至漏盡智力，亦如是說。諸比丘！處非處智力者，我說是定非不定；乃至漏盡智者，我說是定非不定。定者正道，非定者邪道』」。(大正02，189a21-b8)。


� 故＝者【元】【明】。（大正30，864d，n.05）


� 「覺支相應」，印順導師《雜阿含經論會編(中)》p.329-366。 「覺支相應」共67經。與『相應部』(46)「覺支相應」相當。


�《瑜伽師地論》卷29：「謂七覺支，諸已證入正性離生補特伽羅，如實覺慧用此為支故名覺支，即此七種如實覺支，三品所攝。謂三覺支奢摩他品攝、三覺支毘鉢舍那品攝、一覺支通二品攝，是故說名七種覺支。謂擇法覺支、精進覺支、喜覺支，此三『觀品』所攝；安覺支、定覺支、捨覺支，此三『止品』所攝，念覺支一種『俱品』所攝。」(大正30，444c29-445a7)


�《瑜伽師地論》卷13(大正30，342a3-b4)。


�《瑜伽師地論》卷31 (大正30，456a3- 457b3)。


� 印順導師《雜阿含經論會編(中)》p.340-343(715-717)。


  印順導師《雜阿含經論會編(中)》p.340-342。《雜阿含經》卷27(715)：「爾時、世尊告諸比丘：「有五蓋、七覺分，有食、無食，我今當說。諦聽，善思，當為汝說。譬如身依食而立非不食，如是五蓋依於食而立非不食。


貪欲蓋以何為食？謂觸相，於彼不正思惟，未起貪欲令起，已起貪欲能令增廣，是名欲愛蓋之食。�
何等為貪欲蓋不食？謂不淨觀，於彼思惟，未起貪欲蓋不起，已起貪欲蓋令斷，是名貪欲蓋不食。�
�
何等為瞋恚蓋食？謂障礙相，於彼不正思惟，未起瞋恚蓋令起，已起瞋恚蓋能令增廣，是名瞋恚蓋食。�
何等為瞋恚蓋不食？彼慈心，思惟，未生瞋恚蓋不起，已生瞋恚蓋令滅，是名瞋恚蓋不食。�
�
何等為睡眠蓋食？有五法。何等為五？微弱，不樂，欠呿，多食，懈怠；於彼不正思惟，未起睡眠蓋令起，已起睡眠蓋能令增廣，是名睡眠蓋食。�
何等為睡眠蓋不食？彼明照，思惟，未生睡眠蓋不起，已生睡眠蓋令滅，是名睡眠蓋不食。�
�
何等為掉悔蓋食？有四法。何等為四？謂親屬覺，人眾覺，天覺，本所經娛樂─覺─自憶念，他人令憶念而生覺；於彼起不正思惟，未起掉、悔令起，已起掉、悔令其增廣，是名掉悔蓋食。�
何等為掉悔蓋不食？彼寂止，思惟，未生掉悔蓋不起，已生掉悔蓋令滅，是名掉悔蓋不食。�
�
何等為疑蓋食？有三世。何等為三？謂過去世，未來世，現在世。於過去世猶豫，未來世猶豫，現在世猶豫；於彼起不正思惟，未起疑蓋令起，已起疑蓋能令增廣，是名疑蓋食。譬如身依於食而得長養非不食，如是七覺分依食而住，依食長養非不食。�
何等為疑蓋不食？彼緣起法思惟，未生疑蓋不起，已生疑蓋令滅，是名疑蓋不食。譬如身依食而住，依食而立，如是七覺分依食而住，依食而立。�
�
何等為念覺分食？謂四念處，思惟已，未生念覺分令起，已生念覺分轉生令增廣，是名念覺分食。�
何等為念覺分不食？為四念處不思惟，未起念覺分不起，已起念覺分令退，是名念覺分不食。�
�
何等為擇法覺分食？有擇善法，有擇不善法，彼思惟已，未生擇法覺分令起，已生擇法覺分重生令增廣，是名擇法覺分食。�
何等為擇法覺分不食？謂於善法選擇，於不善法選擇，於彼不思惟，未起擇法覺分令不起，已起擇法覺分令退，是名擇法覺分不食。�
�
何等為精進覺分食？彼四正斷，思惟，未生精進覺分令起，已生精進覺分重生令增廣，是名精進覺分食。�
何等為精進覺分不食？謂四正斷，於彼不思惟，未起精進覺分令不起，已起精進覺分令退，是名精進覺分不食。�
�
何等為喜覺分食？有喜、有喜處，彼思惟，未生喜覺分令起，已生喜覺分重生令增廣，是名喜覺分食。�
何等為喜覺分不食？有喜、有喜處法，於彼不思惟，未起喜覺分不起，已起喜覺分令退，是名喜覺分不食。�
�
何等為猗覺分食？有身猗息、心猗息，思惟，未生猗覺分令起，已生猗覺分重生令增廣，是名猗覺分食。�
何等為猗覺分不食？有身猗息及心猗息，於彼不思惟，未生猗覺分不起，已生猗覺分令退，是名猗覺分不食。�
�
何等為定覺分食？謂有四禪，思惟，未生定覺分令生起，已生定覺分重生令增廣，是名定覺分食。�
何等為定覺分不食？有四禪，於彼不思惟，未起定覺分不起，已起定覺分令退，是名定覺分不食。�
�
何等為捨覺分食？有三界。何等三？謂斷界，無欲界，滅界。彼思惟，未生捨覺分令起，已生捨覺分重生令增廣，是名捨覺分食」。�
何等為捨覺分不食？有三界，謂斷界、無欲界、滅界。於彼不思惟，未起捨覺分不起，已起捨覺分令退，是名捨覺分不食。�
�
 (大正02，192a26-193a7)。


� 印順導師《雜阿含經論會編(中)》p.334-335；《雜阿含經》卷26(711)：「佛告無畏：「若（沙門、）婆羅門有一勝念，決定成就，久時所作，久時所說，能隨憶念，當於爾時習念覺支；修念覺已，念覺（支）滿足。念覺（支）滿足已，則於選擇、分別、思惟，爾時擇法覺支修習；修擇法覺支已，擇法覺支滿足。彼選擇、分別、思量法已，則精進方便，精進覺支於此修習；修精進覺支已，精進覺支滿足。彼精進方便已，則歡喜生，離諸食想，修喜覺支；修喜覺支已，則喜覺支滿足。喜覺支滿足已，身心猗息，則修猗覺支；修猗覺支已，猗覺（支）滿足。身猗息已則愛樂，愛樂已心定，則修定覺支；修定覺支已，定覺（支）滿足。定覺（支）滿足已，貪憂滅則捨心生，修捨覺支；修捨覺支已，捨覺支滿足。如是無畏！此因此緣，眾生清淨。」(大正02， 190c12-26)。


�《阿毘達磨法蘊足論》卷8：「佛告苾芻：若有於身，住循身觀，安住正念，遠離愚癡，爾時便起念覺支；得念覺支，脩令圓滿，彼由此念，於法簡擇極簡擇、遍尋思、遍伺察、審諦伺察，爾時便起擇法覺支；得擇法覺支，脩令圓滿，彼由擇法，發勤精進，心不下劣，爾時便起精進覺支；得精進覺支，脩令圓滿，彼由精進，發生勝喜，遠離愛味，爾時便起喜覺支；得喜覺支，脩令圓滿，彼由此喜，身心輕安遠離麁重，爾時便起輕安覺支；得輕安覺支，脩令圓滿，彼由輕安，便受快樂，樂故心定，爾時便起定覺支；得定覺支，脩令圓滿，彼由心定，能滅貪憂，住增上捨，爾時便起捨覺支；得捨覺支，脩令圓滿，於受心法，住循受心法觀廣說亦爾，如是覺支，漸次而起、漸次而得，脩令圓滿。」(大正26，491b17-c2)。


� 印順導師《雜阿含經論會編(中)》p.345；《雜阿含經》卷27：「云何比丘善知方便，修七覺分」？優波摩答言：「比丘方便修念覺分時，（不）知思惟，彼心不善解脫，不害睡眠，不善調伏掉悔。如我念覺處法，思惟精進方便，不得平等。如是擇法、精進、喜、猗、定、捨覺分，亦如是說。若比丘念覺分方便時，先思惟，心善解脫，正害睡眠，調伏掉悔。如我於此念覺處法，思惟已，不勤方便而得平等。如是阿提目多！比丘知方便，修七覺分，如是樂住正受，如是不樂住正受」。」(大正02，193c7-16)


� 印順導師《雜阿含經論會編(中)》p.345-350(719-722)。


《雜阿含經》卷27(721)：「爾時、世尊告諸比丘：「轉輪聖王出於世時，有七寶現於世間。云何轉輪聖王出於世時金輪寶現？……有金輪寶從東方出，輪有千輻，齊轂圓輞，輪相具足，天真金寶。…云何為轉輪聖王出興于世，白象寶現於世間？若剎利、灌頂大王純色之象，其色鮮好，七支拄地，聖王見已，心則欣悅。……何等為轉輪聖王出興于世，馬寶現於世間？轉輪聖王所有馬寶，純一青色，烏頭、朱尾，……何等為轉輪聖王出興于世，摩尼珠寶現於世間？若轉輪聖王所有寶珠，其形八楞，光澤明照，無諸纇隙，於王宮內常為燈明。……何等為轉輪聖王出興于世，賢玉女寶現於世間？轉輪聖王所有玉女，不黑、不白，不長、不短，不粗、不細，不肥、不瘦，支體端正，寒時體暖，熱時體涼，身體柔軟，如迦陵伽衣。身諸毛孔，出栴檀香，口鼻出息，作優缽羅香。……云何為轉輪聖王主藏臣寶現於世間？謂轉輪聖王主藏大臣，本行施故，生得天眼，能見伏藏，有主、無主，……。云何聖王出興於世，有主兵之臣現於世間？謂有主兵臣，聰明智辯，譬如世間善思量成就者。聖王所宜，彼則悉從，宜去、宜住，宜出、宜人……。如是如來、應、等正覺，出興於世，有七覺分現於世間。何等為七？謂念覺分，擇法覺分，精進覺分，喜覺分，猗覺分，定覺分，捨覺分」。佛說此經已，諸比丘聞佛所說，歡喜奉行。」(大正02，194a23-195a9)。


� 印順導師《雜阿含經論會編(中)》p.344《雜阿含經》卷27(718)：「爾時、尊者舍利弗告諸比丘：「有七覺分，何等為七？謂念覺分，擇法覺分，精進覺分，喜覺分，猗覺分，定覺分，捨覺分。此七覺分，決定而得，不勤而得，我隨所欲覺分正受；若晨朝時，日中時，日暮時，若欲正受，隨其所欲多入正受。譬如王、大臣，有種種衣服，置箱簏中，隨其所須，日中所須，日暮所須，隨欲自在。如是比丘！此七覺分決定而得，不勤而得，隨意正受。我此念覺分，清淨純白，起時知起，滅時知滅，沒時知沒；已起知已起，已滅知已滅；如是擇法、精進、喜、猗、定、捨覺分，亦如是說」。尊者舍利弗說此經已，諸比丘聞其所說，歡喜奉行。」(大正02，193b15-27)。


� 印順導師《雜阿含經論會編(中)》p.360-364；《雜阿含經》(741-747)。


�《披尋記》p.2878：「《瑜伽師地論》卷28：『謂有十種：一、不淨想，二、無常想，三、無常苦想，四、苦無我想，五、厭逆食想，六、一切世間不可樂想，七、光明想，八、離欲想，九、滅想，十、死想。』(大正30，437a7-10)今不淨想別開為九：謂青瘀想乃至空想。所餘想中、除離欲想及與死想，依三三摩地總攝為三：名無願行想及空行想、無相行想。即此三想，並前十想，總攝別開合，共建立二十一想。修諸覺支與此二十一想俱行，或俱時有，是名相應；或次第起，是名無間。」


� 悲＝慈【宋】【元】【明】【宮】【聖】。（大正30，865d，n.01）


�《披尋記》p.2879：「此四種障：謂即前說於一切行諸行愛染，若懶惰懈怠，若貪味愛，若於世間種種


妙事欲樂貪愛應知。修無常想，對治諸行愛染；修無常苦想，對治懶惰懈怠；修厭逆食想，對治貪味愛。修一切世間不可樂想，對治世間種種妙事欲樂貪愛。如是一切，皆修無願行想所攝。


�《瑜伽師地論》卷12：「第三靜慮，於諸樂中其樂最勝，憶念此樂修習慈心，慈最第一故，說修慈極於遍淨。」(大正30，338b16-18)


� 印順導師《雜阿含經論會編(中)》p.367-402。


� 印順導師《雜阿含經論會編(中)》p.379-386；《雜阿含經》(767-781)。


1、《雜阿含經論會編(中)》p.382-383；《雜阿含經》卷28(775)：「爾時、世尊告諸比丘：『於內法中，我不見一法，能令未生惡不善法生，已生者重生令增廣，如說不正思惟者。諸比丘！不正思惟者，未起邪見令起，已起重生令增廣；如是邪志、邪語、邪業、邪命、邪方便、邪念、邪定，亦如是說。諸比丘！於內法中，我不見一法，令未生惡不善法不生，已生惡不善法令滅，如說正思惟者。諸比丘！正思惟者，未生邪見令不生，已生者令滅；如邪見、邪志、邪語、邪業、邪命、邪方便、邪念、邪定，亦如是說。』」(大正02，201b14-19)


2、《雜阿含經論會編(中)》p.384；《雜阿含經》卷28(778)：「爾時、世尊告諸比丘：『於外法中，我不見一法，令未生惡不善法生，已生惡不善法重生令增廣，如說惡知識、惡伴黨、惡隨從。諸比丘！惡知識、惡伴黨、惡隨從者，能令未生邪見令生，已生邪見重生令增廣；如是未生邪志、邪語、邪業、邪命、邪方便、邪念，邪定令生，已生者重生令增廣。諸比丘！外法中，我不見一法，令未生惡不善法不生，已生惡不善法令滅，如說善知識、善伴黨、善隨從。諸比丘！善知識、善伴黨、善隨從者，能令未生邪見不生，已生邪見令滅；未生邪志、邪語、邪業、邪命、邪方便、邪念、邪定不生，已生者令滅』。佛說此經已，諸比丘聞佛所說，歡喜奉行。」(大正02，201c30-202a6)


� 印順導師《雜阿含經論會編(中)》p.373-378；《雜阿含經》(758-766)。印順導師《雜阿含經論會編(中)》p.378；《雜阿含經》卷28(766)：「爾時、世尊告諸比丘：『若比丘正見清淨、鮮白，無諸過患，離諸煩惱，未起不起，唯除佛所調伏；乃至正定亦如是說。若正見清淨鮮白，無諸過患，離諸煩惱，未起能起；乃至正定亦如是說。」(大正02，200b16-20)


� 印順導師《雜阿含經論會編(中)》p.388-393；《雜阿含經》(783-785)。


《雜阿含經》卷28：「。爾時、世尊告諸比丘，如上說，差別者：「何等為正見？謂正見有二種：有正見是世俗、有漏、有取、轉向善趣，有正見是聖、出世間、無漏、無取、正盡苦、轉向苦邊。


何等為正見有漏、有取，向於善趣？若彼見有施，有說，乃至知世間有阿羅漢，不受後有，是名世間正見，世俗、有漏、有取，向於善趣。何等為正見是聖、出世間、無漏、不取、正盡苦、轉向苦邊？謂聖 弟子，苦、苦思惟，集……，滅……，道、道思惟，無漏思惟相應於法，選擇、分別、推求、覺知、黠慧、開覺、觀察，是名正見，是聖、出世間、無漏、不取、正盡苦、轉向苦邊。


何等為正志？謂正志有二種：有正志世俗、有漏、有取、向於善趣，有正志是聖、出世間、無漏、不取、正盡苦、轉向苦邊。何等為正志有世俗、有漏、有取、向於善趣？謂正志出要覺，無恚覺，不害覺，是 名正志，世俗、有漏、有取、向於善趣。何等為正志是聖、出世間、無漏、不取、正盡苦、轉向苦邊？謂聖弟子，苦、苦思惟，集…，滅…，道、道思惟，無漏思惟相應心法，分別、自決、意解、計數、立意，是名正志是聖、出世間、無漏、不取、正盡苦、轉向苦邊。


何等為正語？正語有二種：有正語世俗、有漏、有取、向於善趣，有正語是聖、出世間、無漏、不取、正盡苦、轉向苦邊。何等為正語世俗、有漏、有取、向於善趣？謂正語離妄語、兩舌、惡口、綺語，是名正語世俗、有漏、有取、向於善趣。何等正語是聖、出世間、無漏、不取、正盡苦、轉向苦邊？謂聖弟子，苦、苦思惟，集……，滅……，道、道思惟，除邪命貪。口四惡行，諸餘口惡行離，於彼無漏遠離不著。固守攝持不犯，不度時節，不越限防，是名正語是聖、出世間、無漏、不取、正盡苦、轉向苦邊。


何等為正業？正業有二種：有正業世俗、有漏、有取、向於善趣，有正業是聖、出世間、無漏、不取、正盡苦、轉向苦邊。何等為正業，世俗、有漏、有取、轉向善趣？謂離殺、盜、婬，是名正業世俗、有 漏、有取、轉向善趣。何等為正業是聖、出世間、無漏、不取、正盡苦、轉向苦邊？謂聖弟子，苦、苦思惟，集……，滅……，道、道思惟，除邪命貪身三惡行，諸餘身惡行數，無漏心不樂著，固守執持不犯，不度時節，不越限防，是名正業是聖、出世間、無漏、不取、正盡苦、轉向苦邊。


何等為正命？正命有二種：有正命是世俗、有漏、有取、轉向善趣，有正命是聖、出世間、無漏、不取、正盡苦、轉向苦邊。何等為正命世俗、有漏、有取、轉向善趣？謂如法求衣食、臥具，隨病湯藥，非不如法，是名正命世俗、有漏、有取、轉向善趣。何等為正命是聖、出世間、無漏、不取、正盡苦、轉向苦邊？謂聖弟子，苦、苦思惟，集……，滅……，道、道思惟，於諸邪命，無漏不樂著，固守執持不犯，不越時節，不度限防，是名正命是聖、出世間、無漏、不取、正盡苦、轉向苦邊。


何等為正方便？正方便有二種：有正方便世俗、有漏、有取、轉向善趣，有正方便是聖、出世間、無漏、不取、正盡苦、轉向苦邊。何等為正方便世俗、有漏、有取、轉向善趣？謂欲精進，方便超出，堅固建立，堪能造作，精進心法攝受，常不休息，是名正方便世俗、有漏、有取、轉向善趣。何等為正方便是聖、出世間、無漏、不取、正盡苦、轉向苦邊？謂聖弟子，苦、苦思惟，集……，滅……，道、道思惟，無漏憶念相應心法，欲精進方便，勤踊超出，建立堅固，堪能造作，精進心法攝受，常不休息，是名正方便是聖、出世間、無漏、不取、正盡苦、轉向苦邊。


何等為正念？正念有二種：有正念世俗、有漏、有取、轉向善趣，有正念是聖、出世間、無漏、不取、正盡苦、轉向苦邊。何等為正念世俗、有漏、有取、轉向善趣？若念、隨念、重念、憶念，不妄不虛，是名正念世俗、有漏、有取、正向善趣。何等為正念是聖、出世間、無漏、不取、轉向苦邊？謂聖弟子，苦、苦思惟，集……，滅……，道、道思惟，無漏思惟相應，若念、隨念、重念、憶念，不妄不虛，是名正念是聖、出世間、無漏、不取、轉向苦邊。


何等為正定？正定有二種：有正定世俗、有漏、有取、轉向善趣，有正定是聖、出世間、無漏、不取、正盡苦、轉向苦邊。何等為正定世俗、有漏、有取、轉向善趣？若心住不亂不動，攝受寂止、三昧、一心，是名正定世俗、有漏、有取、轉向善趣。何等為正定是聖、出世間、無漏、不取、正盡苦、轉向苦邊？謂聖弟子，苦、苦思惟，集……，滅……，道、道思惟，無漏思惟相應心法，住不亂不散，攝受寂止、三昧、一心，是名正定是聖、出世間、無漏、不取、正盡苦、轉向苦邊」。佛說此經已，諸比丘聞佛所說，歡喜奉行。」(大正02，203a20-204a15)。


� 趣＝取【宋】【元】【明】【宮】。（大正30，865d，n.04）


�《瑜伽師地論》卷29 (大正30，445a7-b26)。


�《瑜伽師地論》卷83 (大正30，762b-763c)。


�《雜阿含經》卷28：「佛告舍利弗：「謂七正道分，為賢聖等三昧，為根本，為眾具。何等為七？謂正見，正志，正語、正業，正命，正方便，正念。舍利弗！於此七道分為基業已，得一其心，是名賢聖等三昧根本、眾具。」(大正02，199a25-b1)；〔因〕－【宋】【元】【明】【宮】【聖】。（大正30，865d，n.05）


�《瑜伽師地論》卷12：「云何有因有具聖正三摩地？當知善故，及無漏故，說名為聖。有五道支名此定因，所謂正見、正思惟、正語、正業、正命。具有三種：所謂正見、正精進、正念。此中薄伽梵總說，前七道支，與聖正三摩地，為因為具，隨其所應，差別當知；謂由前導次第義故，立五為因；於三摩地資助義故，立三為具。」(大正30，339c29-340a7)


� 印順導師《雜阿含經論會編(中)》p.387。《雜阿含經》卷28(782)：「爾時、世尊告諸比丘：「有非法、是法。諦聽，善思，當為汝說。何等為非法、是法？謂邪見非法，正見是法；乃至邪定非法，正定是法」。(大正02，202c4-6)


�《雜阿含經》卷28(795)：「爾時、世尊告諸比丘：「有沙門法，沙門義。何等為沙門法？謂八聖道，正見乃至正定。何等為沙門義？謂貪欲永盡，瞋恚、愚癡永盡，一切煩惱永盡，是名沙門義。」(大正02，205b10-13)


�〔若〕－【宋】【元】【明】【宮】【聖】。（大正30，866d，n.01）


�《雜阿含經》卷28(794)：「爾時、世尊告諸比丘：有沙門及沙門法。諦聽，善思，當為汝說。何等為沙門法？謂八聖道，正見乃至正定。何等為沙門？若成就此法者，是名沙門」。」(大正02，205b4-7)


�《雜阿含經》卷29(797)：《雜阿含經論會編(中)》p.399：「有沙門法及沙門果。諦聽，善思，當為汝說。何等為沙門法？謂八聖道，正見乃至正定。何等為沙門果？謂須陀洹果，斯陀含果，阿那含果，阿羅漢果。何等為須陀洹果？謂三結斷。何等為斯陀含果？謂三結斷，貪、恚、癡薄。何等為阿那含果？謂五下分結盡。何等為阿羅漢果？謂貪、恚、癡永盡，一切煩惱永盡。」(大正02，205b28-c6)。


� 印順導師《雜阿含經論會編(中)》p.403-428。 


�《瑜伽師地論》卷27：「云何名為十六勝行？謂於念入息我今能學念於入息，於念出息我今能學念於出息。」(大正30，432a28-b28)


� 印順導師《雜阿含經論會編(中)》p.411-413(801-803)


�《雜阿含經》卷29(701)；《雜阿含經論會編（中）》p.412：「爾時、世尊告諸比丘：「有五法多所饒益，修安那般那念。何等為五？住於淨戒，波羅提木叉律儀，威儀、行處具足，於微細罪能生怖畏，受持學戒，是名第一多所饒益，修習安那般那念。復次、比丘！少欲、少事、少務，是名二法多所饒益，修習安那般那念。復次、比丘！飲食知量，多少得中，不為飲食起求欲想，精勤思惟，是名三法多所饒益，修安那般那念。復次、比丘！初夜後夜，不著睡眠，精勤思惟，是名四法多所饒益，修安那般那念。復次、比丘！空閑林中，離諸憒鬧，是名五法多所饒益，修習安那般那念」。(大正02，205c24-206a6)


� 者＝是【宮】【聖】。（大正30，866d，n.02）


�《雜阿含經》卷37(1034)：「於上修習六明分想，何等為六？謂一切行無常想、無常苦想、苦無我想、觀食想、一切世間不可樂想、死想。」(大正02，270a28-b2)。


�《雜阿含經》卷29(804)；《雜阿含經論會編（中）》p.414：「爾時、世尊告諸比丘：『當修安那般那念。安那般那念修習、多修習者，斷諸覺想。云何安那般那念修習、多修習，斷諸覺想？若比丘依止聚


落、城邑住，如上廣說，乃至於出息滅善學，是名安那般那念修習、多修習，斷諸覺想」。」(大正02，


206b16-22)。


�《雜阿含經》卷29(804)：「如斷覺想，如是不動搖，得大果，大福利，如是得甘露，究竟甘露，得二果、四果、七果。一一經亦如上說。」(大正02，206b22-24)。


�《披尋記》p.2883：「永斷下分上分二結，建立二果：謂不還果、阿羅漢果。永斷見修所斷二結，建立四果：謂預流果乃至阿羅果。永斷若起若生二分位結，建立七果：謂預流、一來，及五不還果。五不還者：謂中般、生般、無行般、有行般、上流般。」


�《雜阿含經》卷29(807)；《雜阿含經論會編（中）》p.417-418。


《雜阿含經》卷29(807)：「…我悉知已，我時作是念，此則粗思惟住。我今於此思惟止息已，當更修餘微細修住而住。爾時、我息止粗思惟已，即更入微細思惟，多住而住。時有三天子，極上妙色，過夜來至我所。一天子作是言：沙門瞿曇時到。復有一天子言：此非時到，是時向至。第三天子言：非


為時到，亦非時向至，此則修住，是阿羅訶寂滅耳」。佛告諸比丘：『若有正說聖住，天住，梵住，學住，無學住，如來住，學人所不得當得，不到當到，不證當證，無學人現法樂住者，謂安那般那念，此則正說。所以者何？安那般那念者，是聖住，天住，梵住，乃至無學現法樂住』。」(大正02，207a21-b4)。


�《雜阿含經》卷29(814-815)；《雜阿含經論會編（中）》p.425-428。《雜阿含經》卷29(814)：「爾時、世尊告諸比丘：「當修安那般那念。修安那般那念，多修習已，身不疲倦，眼亦不患，樂隨順觀住，樂覺知，不染著樂。云何修安那般那念，身不疲倦，眼亦不患，樂隨觀住，樂覺知，不染著樂？是比丘依止聚落，乃至觀滅出息時，如滅出息學，是名修安那般那念，身不疲倦，眼亦不患，樂隨觀住，樂覺知，不染著樂；如是修安那般那念者，得大果、大福利。是比丘欲求離欲惡不善法，有覺有觀，離生喜樂，初禪具足住，是比丘當修安那般那念；如是修安那般那念，得大果、大福利。是比丘欲求第二、第三、第四禪，慈、悲、喜、捨，空入處、識入處、無所有入處、非想非非想入處具足；三結盡，得須陀洹果；三結盡，貪、恚、癡薄，得斯陀含果；五下分結盡，得阿那含果；得無量種神通力，天耳（智），他心智，宿命智，生死智，漏盡智者，如是比丘當修安那般那念。如是（修）安那般那念，得大果、大福利」。(大正02，209a24-b13)。


�《雜阿含經》卷29(807)；《雜阿含經論會編（中）》p.418-419：「爾時、釋氏摩訶男，詣尊者迦磨比丘所，禮迦磨比丘足已，退坐一面。語迦磨比丘言：「云何尊者迦磨！學住者為即是如來住耶？為學住異、如來住異」？迦磨比丘答言：「摩訶男！學住異，如來住異。摩訶男！學住者，斷五蓋多住；如來住者，於五蓋已斷、已知，斷其根本，如截多羅樹頭，更不生長，於未來世成不生法。一時、世尊住一奢能伽羅林中，爾時世尊告諸比丘：我欲於此一奢能伽羅林中，二月坐禪，汝諸比丘勿使往來，唯除送食比丘及布薩時。廣說如前，乃至無學現法樂住。以是故知，摩訶男！學住異，如來住異」。(大正02，207b7-19)。 


�《雜阿含經》卷29(813)；《雜阿含經論會編（中）》p.424-425：「爾時、世尊告尊者金毘羅：「我今當說精勤修習四念處。諦聽，善思，當為汝說」。爾時尊者金毘羅，默然住。如是再三。爾時、尊者阿難語尊者金毘羅：「今大師告汝」！如是三說。尊者金毘羅語尊者阿難：「我已知，尊者阿難！我已知，尊者瞿曇」！爾時、尊者阿難白佛言：〔世尊〕！「是時，世尊！是時，善逝！唯願為諸比丘，說精勤修四念處，諸比丘聞已，當受奉行」。佛告阿難：「諦聽，善思，當為汝說。若比丘入息念時，如入息學；乃至滅出息時，如滅出息學。爾時聖弟子念入息時，如念入息學，乃至身行止息出息時，如身行止息出息學，爾時聖弟子身身觀念住；爾時聖弟子身身觀念住已，如是知善內思惟」。佛告阿難：「譬如有人乘車輿從東方顛沛而來。當於爾時，踐蹈諸土堆壟不」！阿難白佛：「如是，世尊」！佛告阿難：「如是聖弟子念入息時，如入息念學，如是乃至善內思惟。若爾時聖弟子覺知喜，乃至覺知意行息學，聖弟子受受觀念住；聖弟子受受觀念（住）已，如是知善內思惟。譬如有人乘車輿從南方顛沛而來，云何阿難！當踐蹈土堆壟不」？阿難白佛：「如是，世尊」！佛告阿難：「如是聖弟子受受觀念住，知善內思惟。若聖弟子覺知心；欣悅心；


定心；解脫心入息，如解脫心入息學，解脫心出息，如解脫心出息學，爾時聖弟子心心觀念住；如是聖弟子心心觀念住已，知善內思惟。譬如有人乘車輿從西方來，彼當踐蹈土堆壟不」？阿難白佛：「如是，世尊」！佛告阿難：「如是聖弟子覺知心，乃至心解脫出息如心解脫出息學，如是聖弟子爾時心心觀念住，知善內思惟。（若聖弟子）善於身，受，心（念住），貪憂滅捨，爾時聖弟子法法觀念住；如是聖弟子法法觀念住已，知善內思惟。阿難！譬如四衢道有土堆壟，有人乘車輿從北方顛沛而來，當踐蹈土堆壟不」？阿難白佛：「如是，世尊」！佛告阿難：「如是聖弟子法法觀念住，知善內思惟。阿難！是名比丘精勤方便，修四念處」。」(大正02，208c13-209a21)。


�  印順導師《雜阿含經論會編(中)》p.427-447。


�《雜阿含經》卷29(816-823)；《雜阿含經論會編（中）》p.431-436。


�《瑜伽師地論》卷28：「云何增上戒學？謂安住具戒等，如前廣說是名增上戒學。云何增上心學？謂離欲惡不善法，有尋有伺離生喜樂，入初靜慮具足安住乃至能入第四靜慮具足安住，是名增上心學；又諸無色及餘所有等持等至，亦皆名為增上心學，然依靜慮能最初入聖諦現觀正性離生，非全遠離一切靜慮能成此事，是故靜慮最為殊勝，故偏說為增上心學。云何增上慧學？謂於四聖諦等所有如實智見，是名增上慧學。」(大正30，435c27-436a7)


�《瑜伽師地論》卷99：「復次應知略有五種罪聚，攝一切罪，何等為五？一者他勝罪聚、二者眾餘罪聚、三者損墜罪聚、四者別悔罪聚、五者惡作罪聚。」(大正30，869a9-11)。


《瑜伽師地論》卷100：「四種罪聚名有餘罪。他勝罪聚名無餘罪」(大正30，876a3-4)。


�《雜阿含經》卷29(820)；《雜阿含經論會編（中）》p.423：「爾時、世尊告諸比丘，如上說，差別者：『何等為增上戒學？謂比丘重於戒，戒增上；不重於定，定不增上，不重於慧，慧不增上，於彼彼分細微戒，犯則隨悔。所以者何？我不說彼不堪能，若彼戒隨順梵行，饒益梵行，久住梵行，如是比丘戒堅固，戒師常住，戒常隨順生，受持而學。如是知、如是見，斷三結，謂身見、戒取、疑。斷此三結，得須陀洹，不墮惡趣，決定正趣三菩提，七有天人往生，究竟苦邊，是名增上戒學。何等為增上意學？是比丘重於戒，戒增上，重於定，定增上；不重於慧，慧不增上，於彼彼分細微戒，乃至受持學戒。如是知、如是見，斷於五下分結，謂身見、戒取、疑、貪欲、瞋恚。斷此五下分結，受生般涅槃，阿那含不還此世，是名增上意學。何等為增上慧學？是比丘重於戒，戒增上，重於定，定增上，重於慧，慧增上。彼如是知、如是見，欲有漏心解脫，有有漏心解脫，無明有漏心解脫，解脫知見：我生已盡，梵行已立，所作已作，自知不受後有，是名增上慧學」。」(大正02，210b20-c11)。


�《雜阿含經》卷29(824)；《雜阿含經論會編（中）》p.437-438：「。爾時、世尊告諸比丘：「有三學，何等為三？謂上戒學，上威儀學，上波羅提木叉學」。爾時、世尊即說偈言：「學者學戒時，直道隨順行，專審勤方便，善自護其身。得初漏盡智，次究竟無知，得無知解脫，知見悉已度，成不動解脫，諸有結滅盡。彼諸根具足，諸根寂靜樂，持此後邊身，摧伏眾魔怨」。佛說此經已，諸比丘聞佛所說，歡喜奉行。」(大正02，211c2-12)。


� 《雜阿含經》卷29(825)：「《雜阿含經論會編（中）》p.438-439：「。爾時、世尊告諸比丘：「學戒多福利，住智慧為上，解脫堅固，念為增上。若比丘學戒福利，智慧為上，解脫堅固，念增上已，令三學滿足。何等為三？謂增上戒學，增上意學，增上慧學」。爾時、世尊即說偈言：「學戒隨福利，專思三昧禪，智慧為最上，現生之最後，牟尼持後邊，降魔度彼岸」。(大正02，211c14-22)。


� 釋＝擇【宋】【元】【明】。（大正30，867d，n.01）


�《瑜伽師地論》卷82(大正30，756c-795c)。


�《雜阿含經》卷29、30(827-832)；《雜阿含經論會編（中）》p.440-446。


�《瑜伽師地論》卷22(大正30，402a21-406b10)。


�《瑜伽師地論》卷26：「依四行迹而得出離？何等為四：謂或有行迹是苦遲通、或有行迹是苦速通、或有行迹是樂遲通、或有行迹是樂速通。」(大正30，426c4-7)。


�《顯揚聖教論》卷2：「四法迹，廣說如經：一、無貪迹，謂能持尸羅蘊法義，故名迹，若未受者令進受，若已受者令守護令增長令廣大；如無貪第二無瞋亦爾；三、正念迹，謂能持三摩地蘊法義，故名迹，未生者令生、已生者令增廣；四正等持迹，謂能持慧蘊、解脫、解脫智見、蘊法義故名迹，若未生未證者令生令證。若已生已證者令增令廣。」(大正31，490b12-19)


� 深＝染【宋】【元】【明】【宮】。（大正30，867d，n.02）


� 印順導師《雜阿含經論會編(中)》p.449-471。


�《雜阿含經》卷30(842-850)：《雜阿含經論會編（中）》p.455-462。


�《瑜伽師地論略纂》卷1：「末摩者：此名死穴、亦云死節，或云有六十四處、或百二十處，外緣逼迫置死。」(大正43，8b1-2)。


�《雜阿含經》卷30(833-836)：《雜阿含經論會編（中）》p.450-452。


�《雜阿含經》卷30(851-854)：「《雜阿含經論會編（中）》p.462-465。《雜阿含經》卷30(852)：「…聞難屠比丘命終，難陀比丘尼命終，善生優婆塞命終，善生優婆夷命終。乞食已，還精舍，舉衣缽，洗足已，詣佛所，稽首禮足，退坐一面。白佛言：『世尊！我今晨朝入舍衛城乞食，聞難屠比丘、難陀比丘尼、善生優婆塞、善生優婆夷命終。世尊！彼四人命終，應生何處』？佛告諸比丘：『彼難屠比丘、難陀比丘尼，諸漏已盡，無漏心解脫，慧解脫，現法自知作證：我生已盡，梵行已立，所作已作，自知不受後有。善生優婆塞、善生優婆夷，五下分結盡，得阿那含，生於天上而般涅槃，不復還生此世』。爾時、世尊告諸比丘：『我今當為汝說法鏡經：於佛不壞淨，乃至聖戒成就，是名法鏡經』。(大正02，217a25-b9)


� 如＋（是）【聖】。（大正30，868d，n.02）


�《雜阿含經》卷30(855-857)：「《雜阿含經論會編（中）》p.465-467。


� 隨＝道【宋】【元】【明】【宮】【聖】。（大正30，868d，n.03）


� 證＋（果）【宋】【元】【明】【宮】。（大正30，868d，n.04）


� 於＝證【明】。（大正30，868d，n.05）


�《雜阿含經》卷30(858-860)：《雜阿含經論會編（中）》p.467-470。

